
ABSTRAK 

Kajian ini dijalankan bertujuan untuk menentukan hubungan antara pendekatan 
pembelajaran dengan pencapaian Sains murid tahun enam sekolah rendah Luar 
Bandar Daerah Beluran, Sabah. Sejumlah 300 murid sekolah rendah dari 16 buah 
sekolah terlibat dalam kajian ini. Pendekatan pembelajaran yang dikaji berdasarkan 
Teori Pendekatan Pembelajaran Dunn dan Dunn iaitu Pendekatan Pembelajaran 
Persekitaran, Emosional, Sosiologi, Fizikal dan Psikologi. Tahap pencapaian Sains 
dikenalpasti dalam kajian ini adalah sama ada Gred A, B, C, D atau E. Indikator 
bagi pencapaian Sains ialah keputusan peperiksaan Sains Semester 1 dan Semester 
2. Instrumen yang digunakan dalam kajian ini adalah soal selidik. Instrumen ini 
mempunyai tingkat kebolehpercayaan .853 hasil daripada kajian sebenar dan .845 
hasil daripada kajian rintis yang dijalankan ke atas 50 orang responden. 
Rekabentuk kajian yang dijalankan adalah Kuantitatif. Data dianalisis dengan 
menggunakan perisian SPSS (Statistical Packages for Social Sciences) Version 16.0 
for Windows. Sebanyak sembilan persoalan dikemukakan dalam kajian ini dan telah 
diukur serta diuji menggunakan kaedah statistik deskriptif dan inferensi dengan 
aras kesignifikanan p< .05. Hasil kajian menunjukkan bahawa majoriti murid 
mempunyai tahap pencapaian yang sederhana. Hasil keputusan Ujian Mann
Whitney U mendapati tidak terdapat hubungan signifikan di antara pencapaian 
Sains mengikut sekolah dan jantina. HasH keputusan Ujian Anova mendapati 
terdapat hubungan signifikan di antara pencapaian Sains mengikut Etnik. HasH 
keputusan Ujian Korelasi Pearson mendapati terdapat keputusan berbeza mengikut 
kategori pendekatan pembelajaran. Keputusan Ujian Korelasi Pearson mendapati 
bahawa tidak terdapat hubungan signifikan di antara Pendekatan Pembelajaran 
Persekitaran, Sosiologi dan Fizikal dengan pencapaian Sains. Hasil Ujian Korelasi 
Pearson juga mendapati terdapat hubungan yang signifikan di antara Pendekatan 
Pembelajaran Emosional dengan pencapaian Sains. Hasil Ujian Korelasi Sperman's 
rho mendapati tidak terdapat hubungan signifikan di antara Pendekatan 
Pembelajaran Psikologi dengan Pencapaian Sains. 

ABSTRACT 

This study aims to indentify and determine the relationship between learning styles 
and Science achievement in primary schools in the District of Beluran, Sabah. There 
have 300 students of 16 primary schools involved in this study. The learning style 
studied was based on Dunn and Dunn's model which includes environment, 
emotional, sociology, Physical and Psychological. The level of student achievement 
was divided into the categories of grades A, 8, c; D and E. Science examination 
results from Semester 1 and Semester 2 to used as the Science achievement 
indicator. A set of questionnaire was used as the research instrument. The 
reliability level of the assessment instruments is .853 based on research and .845 
derived from the pilot study done in group of 50 respondence. Quantitative method 
was used to analyze the data. SPSS Version 16.0 for windows was used to analyse 
the data obtained from this research. There are nine matters arise in this study and 
have been measured by descriptive statistic method and inferency statistic method 
with significant p<.05. The results indicated that majority students' level of 
achievement are pass. The results of the Mann-Whitney U test found no significant 
relationship between science achievement by school and gender. ANOVA test 
results found that there was a significant correlation between science achievement 
by Ethnicity. Pearson Correlation results found there different results according to 
the learning style categories. Pearson Correlation Results found that there was no 
significant relationship between Learning Styles Environment, Sociology and 
Physical Science achievement. Pearson Correlation test results also showed a 
significant relationship between Emotional Learning Styles with science 
achievement. Revenue Spearman s rho correlation test found no significant 
relationship between learning styles and achievement Psychological Science. 

BAB 1 

PENDAHULUAN 

1.1 Pengenalan 

Pendidikan Sains sekolah rendah berasaskan kepada Kurikulum Bersepadu Sekolah 

Rendah (KBSR) yang digubal berasaskan perakuan-perakuan dalam laporan 

Jawatankuasa Kabinet Mengkaji Perlaksanaan Dasar Pelajaran pada tahun 1979. 

Pendidikan Sains merupakan antara elemen yang menjadi teras dalam usaha 

menghasilkan modal insan yang berdaya saing ke arah negara maju menjelang 

tahun 2020. Pelan Hala Tuju Modal Insan Sains dan Teknologi 2020 mensasarkan 

enam puluh peratus murid dalam aliran Sains. Menurut Halimaton, Ahli Majlis 

Penyelidikan Sains Kebangsaan menyatakan bahawa negara memerlukan sekurang

kurangnya lima ratus ribu (500,000) tenaga kerja dalam aliran Sains dan Teknologi 

menjelang tahun 2020 sekiranya ingin mencapai status negara maju berpendidikan 

tinggi (Berita Harian, 2012). 

Sehubungan dengan itu, penekanan pendidikan Sains perlu diberl 

keutamaan dalam kalangan murid untuk melahirkan lebih ramai generasi masa kini 

menguasai Sains. Pembelajaran Sains dalam kalangan murid didapati pelbagai dan 

setiap murid mempunyai pendekatan pembelajaran yang tersendiri. Pendekatan 

pembelajaran yang berbeza didorong oleh personaliti murid yang berbeza. 

Seterusnya, memberi kesan kepada proses pengajaran dan pembelajaran di dalam 

kelas. Menurut Montgomery dan Groat (1998), " ... student bodies are increasingly 

diverse, not only in terms of ethnicity and gander, but also in terms of age, 

nasionality, cultural background, etc. This diversity can affect classroom settings in 

many ways, including the diversity of learning styles." 

Dictionary of Education (1973) dalam Abdul Rahim et al. (2000), perbezaan 

individu didefinisikan sebagai kelainan sifat-sifat yang menggambarkan keunikan 

seseorang kanak-kanak atau individu. Keunikan itu dapat dilihat dalam bilik darjah 

dan memerlukan para guru memberi perhatian khas mengenainya. Antara 

pendekatan pembelajaran di kalangan murid ialah pendekatan Persekitaran, 

Emosional, Sosiologi, Fizikal dan Psikologi. Terdapat banyak kajian-kajian terdahulu 

membincangkan tentang pendekatan pembelajaran dan hubung kaitnya dengan 

pencapaian akademik murid. Diantaranya, Azizi dan Shareza (2003) telah 

mengaplikasikan pendekatan pembelajaran reflektor, teoris, pragamtis dan aktivitis 

dalam kajian untuk melihat hubungan pendekatan pembelajaran dengan 

pencapaian akademik murid. 

Norlia Abd Aziz et al. (2006) telah mengaplikasikan pendekatan 

pembelajaran Mendalam, Permukaan, Motivasi, Gigih Usaha dan Terancang untuk 

melihat hubungan pendekatan pembelajaran dengan pencapaian akademik murid. 

Tahap pencapaian akademik murid dalam mata pelajaran Sains umumnya masih 

berada ditahap yang rendah disebabkan oleh pelbagai faktor antaranya mungkin 

disebabkan oleh pendekatan pembelajaran. Menurut Saemah dan John Arul (2006), 

faktor motivasi iaitu efikasi kendiri dan matlamat pembelajaran mempunyai 

hubungan yang positif dengan kesedaran metakognisi dan mempunyai hubungan 

langsung yang positif dengan pencapaian. Menurut Kamisah Osman et al. (2007), 

tahap kerisauan murid terhadap Sains adalah rendah. 

Konsep kendiri dalam Sains adalah penting agar murid dapat memperolehi 

i1mu Sains melalui penemuannya sendiri, menerapkan minat sains, menguasai 

teknologi, memupuk semangat reka cipta, merangsang perasaan ingin tahu, minat 

terhadap dunia dan Persekitaran, menghargai sumbangan sains dan teknologi, 

serta menghargai dan menjaga alam sekitar. Justeru itu, kajian ini cuba 

menggabungkan pemboleh ubah Persekitaran, Emosional, Sosiologi, Fizikal dan 

Psikologi dalam usaha untuk memahami pendekatan pembelajaran murid 

seterusnya meningkatkan pencapaian Sains di kalangan murid khususnya Luar 

Bandar. Oleh itu, kajian ini bertujuan melihat dan menentukan hubungan antara 

pendekatan pembelajaran dengan pencapaian Sains murid Tahun Enam di Daerah 

Beluran, Sabah. 

1.2 Latar Belakang Kajian 

Data yang diperolehi daripada Unit Peperiksaan, Pejabat Pelajaran Daerah (PPD) 

Beluran, Sabah mendapati bahawa peratusan pencapaian Ujian Penilaian Sekolah 

Rendah (UPSR) bagi Daerah Beluran berada pada tahap rendah. Pada tahun 2009, 

peratusan UPSR berjumlah tiga puluh peratus (30.53 peratus). Pad a tahun 2010, 

peratusan UPSR berjumlah tiga puluh lapan peratus (38.65 peratus). Pada tahun 

2011, peratusan UPSR berjumlah tiga puluh sembilan (39.72 peratus). Pejabat 

Daerah Beluran menduduki tangga ke dua puluh satu (Ke-21) dalam negeri pada 

tahun 2011 berbanding tangga ke sembilan belas (Ke-19) pada tahun sebelumnya 

daripada 24 PPD Negeri Sabah. Sebanyak dua puluh dua buah sekolah mengatami 

penurunan peratus lulus UPSR pad a tahun 2011 berbanding enam belas buah 

sekolah pada tahun 2010. Salah satu faktor yang menyumbang kepada pencapaian 

rendah UPSR bagi Daerah Beluran, Sabah adalah mata petajaran Sains selain 

daripada Bahasa Inggeris dan Matematik. 

Pada tahun 2009, peratusan lulus bagi mata pelajaran Sains berjumlah lima 

putuh lapan peratus (58.78 peratus). Pada tahun 2010, peratusan tulus bagi mata 

pelajaran Sains berjumtah enam putuh empat peratus (64.00 peratus) berbanding 

KPI (Key Performance Indicator) 2010 berjumlah tujuh puluh em pat peratus (74.98 

peratus). Pada tahun 2011, peratusan lutus bagi mata pelajaran Sains berjumlah 

enam puluh sembilan peratus (69.23 peratus) berbanding KPI 2011 berjumlah 

lapan puluh enam peratus (86.73 peratus). Tahap pencapaian dalam mata 

pelajaran Sains di daerah Beluran dipengaruhi oleh pelbagai faktor dan salah 

satunya mungkin disebabkan oleh pendekatan pembelajaran murid-murid 

khususnya Tahun Enam. Justeru itu, Kajian ini bertujuan untuk menentukan 

hubungan antara pendekatan pembelajaran dengan pencapaian Sains Murid Tahun 

Enam. 

Kurikulum Sains sekolah rendah bertujuan melahirkan murid yang 

mempunyai pengetahuan dan kemahiran dalam bidang sains dan teknologi serta 

mampu mengaplikasikan pengetahuan dan kemahiran berlandaskan sikap sintifik 

dan nilai murni untuk membuat keputusan dan menyelesaikan masalah dalam 

kehidupan seharian. (Manual Pengurusan Pentaksiran PEKA Sains UPSR, 2008). 

Kemahiran dalam Kurikulum Sains termasuklah Kemahiran Proses Sains dan 

Kemahiran Manipulatif seperti terkandung dalam Penilaian Kerja Amali (PEKA). 

Sekolah wajib melaksanakan PEKA Sains dan Pentaksiran PEKA dikendalikan 

sepenuhnya oleh guru semasa proses pengajaran serta pembelajaran. PEKA Sains 

dijalankan mengikut jadual kerja dan garis panduan yang ditetapkan oleh Lembaga 

Peperiksaan Malaysia (LPM). Pengetahuan murid tentang Sains pula dinilai melalui 

peperiksaan. Keberkesanan pelaksanaan kurikulum Sains dapat dilihat melalui 

keputusan Penilaian Kerja Amali (PEKA) dan keputusan Sains dalam peperiksaan. 

(Tan dan Chin, 2001). 

Menurut Rita Dunn et al. (2009), Model Dunn and Dunn mengkelaskan 

pendekatan pembelajaran kepada lima elemen iaitu Persekitaran, Emosional, 

Sosiologikal, Fizikal dan Psikologikal. Kamaruddin et al. (2010), mengaplikasikan 

pendekatan pembelajaran permukaan, mendalam dan motivasi dala.m kajiannya 

untuk melihat pengaruh pembelajaran terhadap motivasi dan pencapaian akademik 

murid. Azizi dan Shareeza (2003), mengaplikasikan empat pendekatan 

pembelajaran iaitu Refiektor, Teoris, Pragmatis dan Aktivis untuk melihat hubungan 

pendekatan pembelajaran dengan pencapaian akademik murid. Ian P.Selmes 

(1986), mengaplikasikan pendekatan pembelajaran permukaan (surface) dan 

mendalam (deep) dalam kajiannya untuk melihat pendekatan pembelajaran murid. 

Dalam kajian ini, penyelidik menggunaan beberapa pemboleh ubah bersandar 

dengan mengaplikasikan lima pendekatan pembelajaran iaitu Persekitaran, 

Emosional, Sosiologi, Fizikal dan Sosiologi. 

1.3 Pernyataan Masalah 

Aspek pengurusan dalam pendidikan meliputi bidang yang luas termasuklah dalam 

mengurus hal-ehwal berkaitan dengan pengajaran dan pembelajaran. Menerokai 

tentang hubungan antara pendekatan pembelajaran dengan pencapaian Sains 

diandaikan dapat membantu dalam aspek pengurusan pengajaran dan 

pembelajaran. Terdapat pelbagai kajian tentang pendekatan pembelajaran dan 

perkaitannya dengan pencapaian murid yang telah diutarakan oleh para penyelidik 

dalam bidang pendidikan diantaranya kajian oleh Entwistle dan Hounsel (1975), 

Segal (1985), Ainley (1993), Raja Fatimah dan Azimah (1992), serta Abdul Razak 

dan Rashidi (1997). Mata Pelajaran Sains merupakan salah satu faktor yang 

menjadi penyebab kepada pencapaian rendah dalam UPSR selain daripada English 

dan Matematik khususnya bagi daerah Beluran, Sabah. (Analisis Pencapaian UPSR, 

Unit Peperiksaan PPD Beluran, 2011). Menurut Norlia et al. (2006), gaya . 
pembelajaran yang sesuai dan berkesan jika diamalkan dapat membantu murid-

murid memperolehi pencapaian yang tinggi. 

Menurut Kamaruddin et al. (2010), wujud hubungan yang signifikan antara 

pendekatan pembelajaran dengan matlamat prestasi murid. Selain itu, setiap 

individu adalah unik dan rnempunyai variasi yang pelbagai antara satu sarna lain. 

Perbezaan dalam diri individu boleh dikesan dan berkait rapat dengan aspek 

perkembangan Fizikal, mental, emosi dan sosial. Setiap murid mempunyai 

kepelbagaian dan kecenderungan berbeza antara satu sama lain dalam konteks 

pembelajaran. Menurut Abdul Razak dan Rashidi (1997), murid-murid biasanya 

mempunyai kaedah pembelajaran tersendiri yang akhirnya akan menentukan 

pencapaian mereka dalam peperiksaan. Pencapaian Sains dikategorikan kepada 

lima iaitu Gred A untuk Sangat Baik atau Cemerlang, Gred B untuk Baik, Gred C 

untuk sederhana, Gred D untuk Lemah dan Gred E untuk Sangat Lemah. (Lembaga 

Peperiksaan Malaysia Kementerian Pelajaran Malaysia, 2012). Variasi keputusan 

peperiksaan yang berbeza jelas menunjukkan wujudnya tiga tahap penguasaan 

Sains di kalangan murid-murid iaitu baik, sederhana dan lemah. Persoalannya, 

sejauh mana pendekatan pembelajaran mempengaruhi tahap pencapaian Sains 

murid-murid? 

Mata pelajaran Sains dilabel sebagai suatu mata pelajaran yang susah (Urn, 

2007). Menurut Wrutheran, Suriany dan Choy (2003) dalam kajiannya tentang 

Keberkesanan Program Kembara Sains telah menyatakan bahawa dalam 

pembelajaran Sains terdapat beberapa kekurangan yang ketara di kalangan murid

murid luar Bandar. Diantaranya, hampir semua murid tidak pernah mendapat 

peluang untuk melawat sebarang Pameran Sains, aktiviti-aktiviti Sains yang 

menarik jarang dilaksanakan oleh guru-guru Sains secara 'hand-on~ ramai murid 

tidak sedar tentang kejadian fenomena Sains yang berlaku di sekitar mereka dan 

boleh diperhatikan serta difahami melalui aktiviti eksperimen mudah, ramai murid 

mempunyai tanggapan negatif terhadap Sains dengan beranggapan bahawa Sains 

adalah susah, membosankan dan menakutkan sehingga menjadi penyebab kepada 

pencapaian Sains yang rendah, kurang minat dalam bidang Sains, serta ramai 

murid beranggapan bahawa Sains boleh dimuridi di dalam Makmal Sains sahaja. 

Murid-murid kurang berinteraksi dengan guru semasa proses pengajaran 

dan pembelajaran Sains di dalam kelas. Dapatan umum Pemantauan Pelaksanaan 

Kurikulum Sains dan Program Kurikulum pada tahun 2009 mendapati bahawa 

Kurikulum Sains dan Program Kurikulum pada tahun 2009 mendapati bahawa 

murid lebih banyak mendengar dan kurang menyoal, mengikuti arahan atau 

penerangan guru sebelum, semasa dan selesai aktiviti, lebih tumpuan diberi kepada 

murid untuk mengetahui berbanding dengan murid memahami tentang suatu idea 

atau konsep dan jarang dikaitkan dengan aplikasi dalam kehidupan seharian. 

Pengalaman pembelajaran Sains yang menyeronokkan dan lebih bermakna kurang 

terserlah. Sains perlu diberi perhatian di peringkat rendah memandangkan ia 

mampu memberi implikasi kepada pandangan terhadap Sains pad a masa hadapan. 

Seiring dengan hala tuju kurikulum di negara ini iaitu memastikan murid 

yang menamatkan pendidikan Sains di peringkat rendah dan menengah 

mempunyai nilai tambah seperti keupayaan menguasai ilmu pengetahuan Sains, 

kemahiran saintifik, beretika, berkeyakinan diri, mempunyai jati diri, daya 

kepimpinan, bersemangat patriotik, dan mensyukuri anugerah Tuhan. Seterusnya, 

memastikan agar kurikulum sekolah rendah kekal relevan dengan keperluan 

semasa dan cabaran masa akan datang. Kekurangan tenaga mahir khususnya 

dalam bidang Sains. Ledakan Teknologi Maklumat dan perkembangan pesat Sains 

dan Teknologi menjadikan penguasaan terhadap Sains adalah suatu keperluan 

yang perlu di pandang serius oleh semua pihak. Kekurangan tenaga mahir 

khususnya dalam bidang Sains di tahap membimbangkan sekiranya tidak ada 

usaha untuk menarik lebih ramai murid menceburi bidang Sains. 

Menurut Halimaton (2012), Malaysia memerlukan sekurang-kurangnya lima 

ratus ribu tenaga kerja daripada aliran Sains dan Teknologi menjelang 2020 

sekiranya status negara maju berpendapatan tinggi ingin direalisasikan (Berita 

Harian: 30 Januari 2012). Sains merupakan suatu yang bersifat universal dan 

mampu menterjemah senario yang berlaku di Persekitaran sarna ada secara 

langsung atau sebaliknya. Menurut Tajul Ariffin (1990), Sains merupakan usaha 

pencarian ilmu yang berasaskan kepada pengamatan, pemerhatian dan 

kemampuan akal manusia dalam usaha untuk memahami fenomena-fenomena 

serta peraturan-peraturan yang diwujudkan oleh pencipta. Menguasai Sains 

dikatakan mempersiapkan diri warga Malaysia tanpa mengira latar belakang sosial 

untuk mengharungi cabaran global ke arah mewujudkan negara maju seiring 

dengan wawasan negara. Asas menceburi bidang Sains bermula di peringkat 

